
‘ IRAKASKUNTZA-GIDA 2015/16
Ikastegia 135 - Hezkuntza eta Kirol Fakultatea. Jarduera Fisikoaren eta Kirolaren Zientzi Zehaztugabea
GDEPOR10 - Jarduera Fisikoaren eta Kirolaren Zientzietako Gradua 1. maila
| IRAKASGAIA |
25799 - Euskal Pilotaren eta Tenisaren Oinarriak ECTS kredituak: | 9

‘ IRAKASGAIAREN AZALPENA ETA TESTUINGURUA ZEHAZTEA ‘

Ikasgai honen xedea ikasleari Euskal Pilotaren eta Tenisaren inguruko ikuspegi orokorra eskaintzea izango da, betiere,
kirol diziplina hauei aplikatutako oinarrizko prestakuntza zientifikoa eskuratzeko. Halaber, formazio aldian heziketa tresna
moduan erabiltzeko oinarrizko zioak ezagutu eta aplikatzeko gaitasuna landu nahi da, joko-araudiaren araberako egitura
ezagutuz, joko-ekintzaren ezaugarriak menperatuz eta hezkuntzan aplikatu ahal izateko baliabide didaktikoez baliatuz.
Ikasleari eskatutako gaitasunak bi kiroletan aplikatuko dira, hastapenean dituzten erabilerak ahalbideratuko direlarik.

GAITASUNAK / IRAKASGAIA IKASTEAREN EMAITZAK

IKASGAIKO GAITASUN ESPEZIFIKOAK

1. Aurkaridun kirolen egitura, arauak eta materialak ezagutu eta barneratu: Tenisa eta Euskal Pilota.

IKASKUNTZA EMAITZAK 1-lkasleek euskal pilotako eta teniseko egituraren berdintasun eta ezberdintasun ezaugarriak
identifikatu eta jakingo ditu, oinarrizko arauak eta pilota zein erremintak adin talde ezberdinen arabera ezberdinduz, kirol
diziplina hauen oinarriak gizarteari helarazi eta kultur transmisioan laguntzeko .

2. Tenisa eta Euskal Pilota aurkaridun kiroletan ekiteko printzipioak eta ebazpen moduak barneratu.

IKASKUNTZA EMAITZAK 2- Ikasleek euskal pilotako eta teniseko joko ekintzaren alderdi nagusiak ezagutuko ditu,
espezialitate eta adin talde ezberdinen araberako joko patroiak identifikatuko dituzte, erabiltzaile mota ezberdinei
egokitutako espezialitateak proposatu eta berauen jokoa garatzen laguntzeko.

3. Tenisa eta Euskal Pilota aurkaridun kiroletan ikaskuntza-progresioak diseinatu eta garatu, oinarrizko konpetentzia
motorra barneratzeko prozesua aztertuz eta ulertuz.

IKASKUNTZA EMAITZAK 3-lkasleek kirol diziplina hauek irakasteko baliabideak eskuratuko dituzte, irakaslearen parte
hartzeari edo espazio-denboraren kudeaketari dagozkionak zein irakasteko metodologiaren barnean, ikasleen joko-
ezaugarriak identifikatu eta helburuak eta edukiak edo ariketak diseinatu eta garatzeari dagozkionak. Modu honetan,
gizarteko erabiltzaile ezberdinen beharren araberako plangintzak sustatu ahalko dituzte .

ZEHARKAKO GAITASUNAK

1. G018 Informazioaren eta komunikazioaren teknologiak (IKT) JFKZren esparruan aplikatzen jakitea. Gaitasun hau landu,
ebaluatu eta kalifikatu egingo da.

IKASKUNTZA EMAITZAK 1-lkasleek euskal pilotarekin edo tenisarekin zerikusia duten arloak jorratzeko blog hezigarri

bat eta bideo hezigarri bat sortzen ikasiko dute, IKT ezberdinak talde lanean diseinatu eta sortuz, gizarteko erabiltzaile
ezberdinei baliabide teknologiko hauen bidez dituzten beharrei erantzuteko.

2. G022 Printzipio etikoak jarduera profesionalean. Gaitasun hau landu eta ebaluatu egingo da.

IKASKUNTZA EMAITZAK 2-lkasleek kirol hauen heziketa tresna moduan erabiltzen dituzten profesioetan kontuan izan
beharreko alderdi etikoak ezagutuko dituzte, ikaskuntza-irakaskuntza prozesuetan norberaren zein gainerakoen
errespetua bilatzen duen gizartea eraikitzen laguntzeko.

EDUKI TEORIKO-PRAKTIKOAK

1. Euskal Pilotaren eta Tenisa kirol diziplinak

- Euskal pilotaren eta tenisaren definizioa eta ezaugarriak

- Euskal pilotaren eta tenisaren barne eta kanpo logika: berdintasunak eta ezberdintasunak
- Euskal Pilotaren eta Tenisaren jatorria eta eboluzioa

2. Euskal Pilotaren beste egiturak: aukera aniztasuna

- Desafioa/akordioa: abantaila eta desabantailaren bidezko orekatzea

- Joko tradizionala: taldeak erabakitzen du

- Kooperazio jolasa: errepikapenaren gozamena

- Bestelako ekite esparruak: kirol egokitua, eskola kirola eta aisialdiko kirola

3. Teniseko eta Euskal Pilotako jokamolde ezberdinen joko-ekintza
- Joko ekintzaren zio nagusiak aurkaridun pilota kiroletan

- Tenisa bat baten aurka

- Tenisa bi biren aurka

- Eskuhuskako jokamoldeak

- Palako jokamoldeak

- Xisterako jokamoldeak

- Xarea jokamoldea

- Joko zuzenak
- Fronteniseko jokamoldeak

4. Euskal Pilotaren eta Tenisaren ikaskuntza-irakaskuntza prozesua

- Irakaskuntza metodo ezberdinen azterketa

- Tenisean jokatzen ikasteko metodoa

- Euskal Pilotan ikasteko ikaskuntza-irakaskuntza prozesua: aldi bakoitzeko ezaugarriak, helburuak eta edukiak.
- Hezitzailearen parte hartzea euskal pilotaren eta tenisaren irakaskuntzan

- Espazioaren eta denboraren kudeaketa euskal pilotaren eta tenisaren irakaskuntzan

- parte hartzaileen antolaketa euskal pilotaren eta tenisaren irakaskuntzan

- Erabakia hartzearen garrantzia euskal pilota eta teniseko ariketen diseinuan

5. Euskal Pilotaren eta Tenisaren ikaskuntza-irakaskuntza prozesuaren araberako ikasleen joko-ebaluazioa
- Ebaluazio tresna ezberdinak eta berauen erabilera euskal pilotaren eta tenisaren irakaskuntzan

- Behaketaren erabilera joko-ebaluazioan

- Hasiberrien ebaluazioa euskal pilotaren eta tenisaren irakaskuntzan

- Aldi bakoitzeko partaideen joko-ebaluazioa euskal pilotaren eta tenisaren irakaskuntzan

| METODOLOGIA

Eskola magistraletan Euskal Pilotaren eta Tenisaren egitura, ezaugarriak, definizioa, jatorria eta eboluzioaz gain,
ikaskuntza-irakaskuntza prozesuaren ezaugarri, helburu eta edukiak jorratuko dira.

Gelako praktiketan, Euskal Pilotaren atalari dagokionez, ikaskuntza-irakaskuntza prozesuko edukiak eta ebaluazioa
jorratzeko jarduerak, jolas kooperatiboa, joko tradizionala eta desafioari dagozkion jarduerak landuko dira. Tenisean
ikaskuntza-irakaskuntza prozesuko eta joko-ekintzako edukiak landuko dira.

Landa praktiketan, Euskal Pilotaren atalari dagokionez, espezialitate ezberdinetako joko-ekintza ezagutu eta praktikan
jartzera bideratutako jarduerak burutuko dira. Tenisean ikaskuntza-irakaskuntza prozesuko eta joko-ekintzako edukiak
landuko dira.

‘ IRAKASKUNTZA MOTAK

Eskola mota M S GA GL GO GCL TA Tl GCA
Ikasgelako eskola-orduak 30 40 20
Ikaslearen ikasgelaz kanpoko jardueren ord.| 45 60 30
Legenda: M: Maaistrala S: Minteaia GA: Gelako b. GL: Laborateaiko n. GO: Ordenaaailuko .
GCL: P. klinikoak TA: Tailerra TI: Tailer Ind. GCA: Landa b.

EBALUAZIO-SISTEMAK

- Ebaluazio jarraituaren sistema
- Ebaluazio mistoaren sistema
- Azken ebaluazioaren sistema

‘ KALIFIKAZIOKO TRESNAK ETA EHUNEKOAK

- Banakako lanak % 50
- Talde lanak (arazoen ebazpenak, proiektuen diseinuak) % 50

| OHIKO DEIALDIA: ORIENTAZIOAK ETA UKO EGITEA

Euskal Pilotaren atalak notaren %50eko balioa izango du eta Tenisaren atalak beste %50a. Ikasgaiaren amaierako nota
eskuratzeko bi atalak gainditu beharko dira.

Euskal Pilotan eskoletara etortzen direnen kasuan ebaluazio jarraitua egiteko aukera izango da. Bakarkako hiru proba
(ikaskuntza-irakaskuntza prozesua, euskal pilotaren berdintasun eta ezberdintasunak zein espezialitateak eta lau
taldelanen inguruko iruzkinak), garatu beharreko idatzizko proben bidez, eta taldekako beste hiru proba (ikaskuntza-
irakaskuntza prozesuko ebaluazio-ariketak, desafioa eta galdera bat erantzuteko blog baten diseinua eta garapena),
praktikak eginez edo teknologia berriak erabiliz, burutu beharko dira. Proba hauek eskoletan zein eskolaz kanpo
gauzatuko dira, lehenengoak saio magistraletan zein eskolaz kanpo eta bigarrenak, gelako praktiketan zein eskolaz
kanpo. Amaierako nota eskuratzeko atal bakoitza gainditu beharko da. Probaren bat gainditu ezean, amaierako idatzizko
aterketan zati hori berriro egin ahal izango da. Lehenengo bakarkako Probak %10eko balioa izango du, bigarrenak,
%30ekoa eta hirugarrenak, gai edo ez gai; lehenengo probak %10eko balioa izango du, bigarren taldekako probak gai
edo ez gai eta hirugarrenak, %50ekoa. Azken proba honetan "Informazioaren eta komunikazioaren teknologiak (IKT)

JFKZren esparruan aplikatzen jakitea" zeharkako gaitasuna ebaluatu eta kalifikatuko da (%10).




ofdr0035

BIKAINTASUN
CAMPUSA
CAN DE

rsi © EXC CIA
NTE SIONA

NAZIOARTEKO

Eskoletara etortzen ez direnek, hau da, ebaluazio jarraitua egingo ez dutenek, amaierako azterketa batean gauzatu
beharko dituzte aurrez deskribatutako sei proba ezberdinak. Kasu honetan, ikasgaiko eduki guztiak garatu beharreko
idatzizko azterketa baten bidez ebaluatuko dira, ohiko deialdian zein ezohiko deialdian. Hala ere, lehenengo zein bigarren
aukeraz gain, ikasleek irakaslearekin ebaluazioa adosteko aukera izango dute (ebaluazio mistoa), moduak zein
portzentaiak bien artean zehaztuz eta amaierako azterketa eta proben artean banatuz.

Tenisaren kasuan bi proba burutu beharko dira, ikaskuntza-irakaskuntza prozesuko saio batzuk sortu eta DVD batean
entregatu (notaren %30a) eta garatu beharreko idatzizko amaierako azterketa (notaren %70a). Kasu honetan ere, bi
zatiak gainditu beharko dira atal honen amaierako nota eskuratzeko.

Ebaluazio jarraituaren hautua egin duten ikasleek deialdiari uko egin nahi badiote, irakasleari bosgarren irakaskuntza
astea baino lehen eman beharko diote asmo horren berri. Amaierako ebaluazioa aukeratu badu, azterketara ez agertzea
nahikoa izango da.

‘ EZOHIKO DEIALDIA: ORIENTAZIOAK ETA UKO EGITEA

-Ebaluazio jarraituan proba bat gainditu ez dutenek, ohiko deialdian izango dute berau gainditzeko lehenengo aukera.
Bigarren aukera honetan gainditu ezean, ezohiko deialdian egin beharko dute berriro gainditu gabeko proba.

- Ebaluazio mistoari dagokionez, ohiko deialdian gainditu ez diren probak eta azterketa burutu beharko dira. Ezohiko
deialdian gainditu gabeko probak edo azterketa berriro egin beharko da.

- Azken ebaluazioaren sistema hautatu dutenek, ohiko deialdian ez badute azterketa gainditzen ezohikoan errepikatu
beharko dute. Hala ere, ebaluazio mistoaren hautua egiteko aukera izago dute, irakaslearekin ebaluazioa adostuz.
Azken ebaluazioan zein ebaluazio mistoko azken proban ikaslea ez bada azaltzen azterketara, deialdiari uko egiten diola
ulertuko da.

NAHITAEZ ERABILI BEHARREKO MATERIALAK

Ez da beharrezkoa nahitaez erabili beharreko materialik erabiltzea ikasgai honetan. Baina, Euskal Pilotaren zatian hainbat
material erabiltzea gomendatzen da. Besteak beste, material hau eGela plataforma birtualean eta ikasleek taldean sortu
beharreko edublogaren ezaugarriak eta ebaluazio irizpideak agertzen diren irakasleak sortutako edublogean aurki daiteke.

